
CYNGOR YMGYNGHOROL SEFYDLOG AR ADDYSG GREFYDDOL (CYSAG) 
 

Cofnodion cyfarfod y Cyngor Ymgynghorol Sefydlog ar Addysg Grefyddol (CYSAG) a gynhaliwyd yn Siambr y 
Cyngor, Tŷ Russell, Prestatyn ar ddydd Llun, 11eg Hydref 2010 am 10.00a.m. 

 
YN BRESENNOL 

 
Yn cynrychioli Cyngor Sir Ddinbych  
 
Y Cynghorwyr: C.M. Evans, G.C. Evans 
 
Yn Cynrychioli Enwadau Crefyddol 
 
H. Ellis, R. Elms, B. Wyn Evans, S. Harris a'r Parchedig B H Jones 
 
Yn Cynrychioli Cymdeithasau'r Athrawon 
 
M. Bradshaw (Cadeirydd), C. Harmsworth ac L. Linaker  
 
Aelodau Cyfetholedig 
 
G. Craigen, M.B. Lloyd a T. Ap Siôn 
 

HEFYD YN BRESENNOL 
 

Uwch Ymgynghorydd Dysgu AG (PL) a Chlerc CYSAG (EC) 
 

YMDDIHEURIADAU 
 

Y Cynghorwyr: J.A. Davies, C. Hughes, M.M. Jones, a J.G. Yorke 
 
Mr.M. Hatch, Mrs. M. Phillips a Mrs. E. Wright,  
 
 
MYFYRDOD TAWEL 
 
Cychwynnodd y cyfarfod gydag ychydig funudau o fyfyrdod tawel. 
 
CROESO 
 
Croesawodd y Cadeirydd bawb i'r cyfarfod.   
 
358 MATERION BRYS 

 
Nid oedd unrhyw faterion brys ar y pwynt hwn yn y cyfarfod. 
 

359 COFNODION 
 

Cyflwynwyd cofnodion cyfarfod y Cyngor Ymgynghorol Sefydlog ar Addysg Grefyddol (CYSAG) a 
gynhaliwyd ar 7fed Mehefin 2010 (a ddosbarthwyd ymlaen llaw). 
 
Gan nad oedd unrhyw newidiadau na materion yn codi: 
 
PENDERFYNWYD derbyn a chymeradwyo cofnodion cyfarfod CYSAG a gynhaliwyd ar 7fed Mehefin 
2010 fel cofnod cywir. 

 
360 DADANSODDIAD O ADRODDIADAU ARCHWILIO YSGOLION 

 
Cyflwynodd yr Uwch Ymgynghorydd Dysgu AG adroddiad (a ddosbarthwyd ymlaen llaw) yn 
dadansoddi canlyniadau archwiliadau pedair ysgol rhwng mis Mai a Gorffennaf 2010 o ran darparu 

Datblygiad Ysbrydol, Moesol, Cymdeithasol a Diwylliannol ac Addysg Grefyddol lle'r oedd yn rhan o'r 
archwiliad. Cafwyd archwiliad yn Ysgol Betws Gwerful Goch, Ysgol Gynradd ac Ysgol Uwchradd y 
Santes Ffraid, Dinbych, Ysgol Llanfair ac Ysgol Uwchradd y Rhyl. Roedd crynodeb o hanes pob ysgol 
wedi ei ymgorffori yn yr adroddiad. 
 
Roedd yn dda nodi bod y pedair ysgol wedi derbyn 63 o sylwadau cadarnhaol rhyngddynt. 
Adroddwyd 15 sylw negyddol. 
 
Anogodd y Cadeirydd yr aelodau i ddarllen yr adroddiadau archwilio llawn ar gyfer yr ysgolion a oedd 
yn rhoi'r amrywiol elfennau archwilio mewn cyd-destun. Tanlinellodd bod yr Uwch Ymgynghorydd 
Dysgu AG wedi ymweld â'r ysgolion i ddarparu cymorth gyda'r archwiliadau. Cytunwyd anfon llythyrau 
yn y modd arferol yn llongyfarch yr ysgolion ar eu nodweddion positif. 
 
PENDERFYNWYD:- 
 
(a) derbyn a chydnabod yr adroddiad, a 
 
(b) anfon llythyrau at yr ysgolion a archwiliwyd yn eu llongyfarch ar y nodweddion da a adnabuwyd yn 
yr archwiliadau. 
 

361 ADRODDIAD BLYNYDDOL DRAFFT CYSAG SIR DDINBYCH 2009-2010 
 
Cyflwynodd yr Uwch Ymgynghorydd Dysgu AG ddrafft o Adroddiad Blynyddol CYSAG Sir Ddinbych 
2009-2010 (a ddosbarthwyd ymlaen llaw) a oedd yn amlinellu i'r aelodau fanylion gweithgareddau 
CYSAG yn ystod y flwyddyn academaidd flaenorol, gan gynnwys cyngor a roddwyd i'r Awdurdod 
Addysg Lleol a materion lleol a chenedlaethol eraill. 
 
Gwahoddwyd yr aelodau i ystyried a chodi unrhyw faterion neu newidiadau i sicrhau cywirdeb yn yr 
adroddiad drafft cyn ei gyflwyno i'r Adran Plant, Addysg, Dysgu Gydol Oes a Sgiliau (ADAPGOS) ar ei 
ffurf derfynol erbyn 31ain Rhagfyr 2010: 
 
 
CYWIRDEB 
 
Tudalen 10:- 
 
Iii) Dogfennau Arweiniad – Cytunodd y Pwyllgor gydag awgrym gan yr Aelod Cyfetholedig G. 
Craigen, bod y Ddogfen 'That's the Spirit' yn cael ei hachredu dan yr adran hon.  
 
 iv) Adnoddau a argymhellwyd – newid y paragraff i ddarllen 'Unwaith y bydd y peilot ar gyfer 
adnoddau uned pontio Cyfnod Allweddol 2/3 wedi ei gwblhau, byddant ar gael i holl ysgolion Sir 
Ddinbych.' 
 
Tudalen 13:- 
 
Pennaeth Babanod: newid i ‘Linda Linaker’ i gael sillafiad cywir. 
 
Tudalen 14:- 
 
Cynrychioli Cyngor Sir Ddinbych: Cynnwys y Cynghorydd C M Evans yn y rhestr hon. 
 
Aelodau Cyfetholedig: Ychwanegu G Craigen i'r rhestr. 
 
Tania Ap Siôn i'w rhestru fel cynrychiolydd 'Canolfan Santes Fair'  
 
 
MATERION YN CODI 
 
Mynegodd yr aelodau eu pryder bod 'enwebiadau i ddod' o hyd yn amrywiol adrannau cynrychiolwyr 
CYSAG. Tanlinellodd yr Aelod Cyfetholedig M. Lloyd anawsterau cael enwebiadau dros yr ychydig 

flynyddoedd diwethaf, er gwaethaf anfon llythyrau dair gwaith y flwyddyn. Cytunodd yr Uwch 
Ymgynghorydd Dysgu AG archwilio'r sefyllfa bresennol o ran cael enwebiadau ac adrodd yn ôl i'r 
Pwyllgor.  
 
Diolchodd y Cadeirydd a chanmol yr Uwch Ymgynghorydd Dysgu AG am yr ymdrechion a 
wnaethpwyd i lunio adroddiad cynhwysfawr. 
 
PENDERFYNWYD : -  
 
(a) Yn amodol ar y newidiadau a nodwyd uchod, cymeradwyo Adroddiad Blynyddol CYSAG Sir 

Ddinbych ar gyfer 200902010 fel cofnod cywir,  
(b) Gofyn i'r Awdurdod Addysg Lleol drefnu cyfieithu, argraffu a dosbarthu'r adroddiad i holl ysgolion 

a cholegau Sir Ddinbych a derbynwyr eraill yn unol â'r gyfraith ac fel y nodwyd yn yr adroddiad, a 
(c) Bod yr Uwch Ymgynghorydd Dysgu AG yn adrodd yn ôl i'r Pwyllgor ar y sefyllfa ddiweddaraf ar 

geisio cael enwebiadau addas ar gyfer y swyddi gweigion ar CYSAG. 
 
 

362       CYFLWYNIAD AR GYMEDROLI CYFNOD ALLWEDDOL 3: SICRHAU ASESIAD ATHRAWON YN 
CA3 
 
Cyflwynodd yr Uwch Ymgynghorydd Dysgu AG adroddiad llafar yn rhoi trosolwg i'r Aelodau ar y 
broses Gymedroli beilot yn cychwyn yn yr ysgolion eleni. Aeth ymlaen i ddweud y byddai cyflwyniad 
gan Lywodraeth Cynulliad Cymru a chynrychiolwyr CBAC yn digwydd ar 19eg Hydref, i hysbysu 
athrawon AG ar faterion yn ymwneud â'r broses gymedroli. 
 
Byddai'r broses yn gweithio wrth i athrawon gasglu ynghyd esiamplau o wahanol lefelau gallu o 4 i 7 
mewn AG o waith disgyblion a gyflwynwyd yng nghyfnod allweddol 3, gan lunio portffolio. Byddai'r 
cymedrolwyr yna'n arfarnu athrawon o ran a oeddent yn lefelu disgyblion yn briodol, yn seiliedig ar y 
portffolios a gyflwynwyd. 
 
Byddai asesiadau yn arwain at y graddfeydd canlynol: 
 
A:            cymedrolwyr yn cytuno gyda'r lefelau 
A (I):        Cytuno; rhai mân faterion a fyddai angen adroddiad dilynol 
I:              Materion arwyddocaol; angen ailgyflwyno ar ôl adroddiad a anfonir i'r ysgol  
                yn amlinellu'r problemau sydd angen eu datrys 
 
Yn ystod y cyflwyniad a'r drafodaeth a ddilynodd, rhai o'r pwyntiau allweddol a wnaed oedd: 
 

o Cyflwynwyd y broses hon i ddilysu dealltwriaeth yr adran o AG yn ei chyfanrwydd  
o Byddai unrhyw archwiliad dilynol yn cael ei wneud trwy CYSAG fel corff llywodraethu. Byddai 

Uwch Ymgynghorwyr Dysgu yn derbyn adroddiad cymedroli pob ysgol, a fyddai'n cael ei 
fwydo'n ôl i'r pwyllgor. 

o Er gwaethaf yr ymateb negyddol gwreiddiol i'r peilot, cadarnhawyd bod 45 o ysgolion Cymru 
bellach wedi ymuno – byddai angen i'r rhai nad oeddynt eisoes wedi ymuno wneud hynny 
erbyn trydedd flwyddyn cyfnod y peilot, yn unol â chanllawiau LlCC 

o Roedd y Portffolios i'w cyflwyno ym mis Mai 2011. Adroddodd yr Aelod Cyfetholedig G 
Craigen bod nifer o adrannau AG eisoes wedi llunio eu portffolio yn barod.  

o Byddai 'Fforwm Penaethiaid AG' lle byddai amserlenni yn cael eu llunio yn cynnwys tasgau ar 
gyfer y flwyddyn i ddod, i'r adrannau AG weithio ohonynt, ac i roddi dyddiadau iddynt erbyn 
pryd fyddai angen cyflwyno gwaith; byddai hefyd yn ceisio eu helpu i ganfod darnau gwaith 
priodol i'w cyflwyno  

o Byddai fersiynau drafft y dogfennau enghreifftiol ar gael i ysgolion i'w helpu gyda'r broses 
asesu.   

 
Diolchodd y Cadeirydd i'r Uwch Ymgynghorydd Dysgu AG am ei gyflwyniad difyr, llawn gwybodaeth, 
ac roedd yr aelodau wedi eu calonogi gan y mentrau a oedd ar y gweill er mwyn rhannu arferion 
gorau mewn AG. 

 
PENDERFYNWYD derbyn a chydnabod y cyflwyniad gan yr Uwch Ymgynghorydd AG. 



347 

 
363 CYMDEITHAS CYSAG CYMRU 
 

Cofnodion drafft Cymdeithas CYSAG Cymru – 24ain Mehefin 2010 
 
Cyflwynwyd cofnodion drafft cyfarfod Cymdeithas CYSAG Cymru a gynhaliwyd ym Mhrifysgol 
Glyndwr, Wrecsam ar 24ain Mehefin 2010 (a ddosbarthwyd ymlaen llaw) er gwybodaeth i'r aelodau.  
 
Adroddodd y Parchedig B H Jones ar y cyfarfod a fynchodd a oedd yn brofiad defnyddiol a gwerth 
chweil. Cyfeiriodd yn benodol ar gyflwyniad Panel Ymgynghorol Cenedlaethol ar gyfer Addysg 
Grefyddol (NAPfRE) gan Aelod Cyfetholedig G. Craigen ar Ganolfan St Giles, a oedd yn ei farn ef yn 
gipolwg effeithiol a defnyddiol iawn ar gynlluniau'r ganolfan at y dyfodol, a gaiff ei lleoli yn Eglwys St 
Giles, Wrecsam. Aeth ymlaen i ganmol Sam Jesson am ei chyflwyniad NAPfRE hi ar Ddatblygu 
Ysbrydolrwydd mewn ysgolion cynradd. Agwedd ddiddorol o'r cyflwyniad oedd y syniad o ddefnyddio 
lle penodol mewn ystafell ddosbarth ar gyfer myfyrdod a/neu ymlacio. Disgrifiodd yr Uwch 
Ymgynghorydd Dysgu ymateb cymysg i hyn gan athrawon ysgolion cynradd a byddai'n annog yr 
aelodau i ledaenu'r gair wrth hybu'r syniad.  
 
Atgoffwyd yr Aelodau bod cyfarfod Cymdeithas CYSAG Cymru yr hydref i'w gynnal ar ddydd Gwener 
26ain Tachwedd yng Ngaherffili, a'i bod yn bwysig cael cynrychiolaeth lawn gan y pwyllgor. Cytunodd 
y cynrychiolwyr gyflwyno unrhyw ymddiheuriadau i Tania ap Siôn, gan roddi digon o rybudd. 
 
 
PENDERFYNWYD derbyn cofnodion Cydmeithas CYSAG Cymru a gynhaliwyd ar 24ain Mehefin 
2010. 
 
 

364 GWYL 'DATHLU ADDYSG GREFYDDOL' 
 
Cyfeiriodd yr Uwch Ymgyngorydd Dysgu AG at y gwaith o gynllunio ar gyfer yr Ŵyl AG ym Mawrth 
2011 a gofynnodd i'r Aelodau adolygu cynnydd y digwyddiadau sydd i'w cynnal yn ystod y dathliad, 
sy'n fis o ddathlu a hyrwyddo AG mewn ysgolion. 
 
Dosbarthwyd cofnodion cyfarfod a gynhaliwyd gan yr isbwyllgor 'Gŵyl AG" yn Ysgol Llywelyn, y Rhyl 
ar 8fed Gorffennaf: 
 
Eitem 8: Roedd Cate Harmsworth wedi cynnig hwyluso 'Offeren Dawns'. Esboniodd na fyddai'n 
medru cynnig cymaint o ymrwymiad i'r prosiect hwn ag a ragwelodd, yn anffodus, ac y byddai ond yn 
rhydd ar ddydd Mercher. Cytunodd yr Uwch Ymgynghorydd Dysgu ystyried yr amserau a oedd ar 
gael a chysylltu â Cate o ran cynnwys rhywbeth, gan fod y prosiect blaengar wedi cael derbyniad da. 
Byddai hefyd yn archwilio'r sefyllfa mewn perthynas â 'thrwydded cyfryngau' gan fod y Pwyllgor o'r 
farn bod gan y rhan fwyaf o ysgolion drwydded cyfryngau nawr, yn eu galluogi i ddefnyddio 
cerddoriaeth fasnachol i ddawnsio ac ati heb dorri unrhyw hawlfraint. 
 
Adroddodd yr Uwch Ymgynghorydd Dysgu y byddai Cadeirlan Llanelwy yn codi ffi o £200 i gynnal y 
digwyddiad cenedlaethol. Roedd hyn yn golygu oddeutu £75 i Gyngor Sir Ddinbych yn uniongyrchol. 
Cytunodd yr Aelodau y byddai'n gyfle rhagorol i godi proffil y Gadeirlan ac os na ellid trafod yn 
wahanol, y dylid talu'r ffi. Cytunodd yr Aelodau bod Cyngor Sir Conwy yn cael eu hysbysu o'r 
datblygiadau ar y cynlluniau a'r trefniadau ar gyfer Llanelwy. 
 
Cynhelir y digwyddiad i lansio Dathlu AG ar 2il Mawrth 2011. Cytunwyd bod 4 cynrychiolwyr CYSAG 
yn mynychu. Hysbyswyd yr Aelodau y byddai Archesgob Cymru yn bresennol. 
 
Byddai'r Uwch Ymgynghorydd Dysgu AG yn cadarnhau manylion cyfarfod nesaf yr Isbwyllgor a 
dosbarthu'r manylion i'r Aelodau a oedd wedi cytuno mynychu. 

 
PENDERFYNWYD derbyn a chydnabod y diweddariad ar yr Ŵyl AG, gan gynnwys cofnodion yr 
isbwyllgor a gynhaliwyd ar 8fed Gorffennaf. 

365 DYDDIAD Y CYFARFOD NESAF 
 
10.00 a.m. ar 7fed Chwefror 2011 yn Siambr y Cyngor, Neuadd y Sir, Rhuthun. 
 
 

366 MATERION BRYS 
 
Codwyd dwy eitem ar y pwynt hwn:  
 
i. Adroddodd Mrs B Lloyd bod cyn-Gadeirydd CYSAG, y Cynghorydd David Jones wedi marw. 

Hysbyswyd yr Aelodau y cynhelid ei angladd yng Nghapel Mawr, Dinbych ar ddydd Mawrth 
12fed Hydref am 2pm i'r sawl a ddymunai fynychu. 

 
ii. Cyfeiriodd yr Aelodau at y llythyr a oedd ynghlwm wrth y rhaglen yn gofyn am ddymuniadau 

iaith rhaglenni ac adroddiadau CYSAG yn y dyfodol: 
a. Pwysleisiodd y Cadeirydd bod y math o arbedion effeithlonrwydd rhagweithiol hyn yn 

debygol o fod yn digwydd ym mhob Llywodraeth Leol a chyfarfodydd ledled y wlad, yn 
wyneb cyhoeddiadau torri gwariant diweddar y Llywodraeth. 

b. Mynegodd yr Aelodau farn gymysg o ran cytuno neu anghytuno gyda thorri'n ôl ar 
bapurau dwyieithog ar gyfer CYSAG 

c. Mynegodd rhai aelodau ddiddordeb mewn derbyn papurau yn electronig, fel awgrym 
gwahanol i dorri i lawr ar y papur a ddefnyddir. 

d. Atgoffwyd yr Aelodau i anfon eu dymuniadau at Emily Corfield ac fe'u sicrhawyd os na 
fynegid dymuniad, y byddai papurau dwyieithog yn parhau i gael eu dosbarthu oni fo'r 
unigolyn yn gwneud cais fel arall. 

 
Yn wyneb y sylwadau uchod, cytunodd yr Uwch Ymgynghorydd Dysgu AG gynnwys eitem ar 
'ddymuniadau ar y rhaglen yn y dyfodol' ar gyfer y cyfarfod nesaf ym mis Chwefror 2011 – os oedd 
hynny'n ymarferol. 
 
 
Daeth y cyfarfod i ben am 11.30a.m. 
 

********** 
 


